
నవగ్రహపీడాహరస్తోత్రమ్ 

గ్రహాణామాదిరాదిత్యో  లోకరక్షణకారకః ।
విషమస్థానసంభూతాం  పీడాం హరతు మే రవిః ॥ ౧॥
రోహిణీశః సుధామూర్తిః సుధాగాత్రః  సుధాశనః ।
విషమస్థానసంభూతాం  పీడాం హరతు మే విధుః ॥౨॥
భూమిపుత్రో మహాతేజా జగతాం భయకృత్ సదా ।
వృష్టికృద్వృష్టిహర్తా   చ పీడాం హరతు మే కుజః ॥ ౩॥
ఉత్పాతరూపో జగతాం చన్ద్రపుత్రో  మహాద్యుతిః ।
సూర్యప్రియకరో  విద్వాన్ పీడాం హరతు మే బుధః ॥ ౪॥
దేవమన్త్రీ విశాలాక్షః సదా లోకహితే రతః ।
అనేకశిష్యసమ్పూర్ణః  పీడాం హరతు మే గురుః ॥ ౫॥
దైత్యమన్త్రీ  గురుస్తేషాం ప్రాణదశ్చ  మహామతిః ।
ప్రభుస్తారాగ్రహాణాం   చ పీడాం హరతు మే భృగుః ॥౬॥
సూర్యపుత్రో దీర్ఘదేహో  విశాలాక్షః శివప్రియః  ।
మన్దచారః  ప్రసన్నాత్మా  పీడాం హరతు మే శనిః ॥ ౭॥
మహాశిరా మహావక్త్రో దీర్ఘదంష్ట్రో   మహాబలః ।
అతనుశ్చోర్ధ్వకేశశ్చ  పీడాం హరతు మే తమః ॥౮॥
అనేకరూపవర్ణైశ్చ  శతశోఽథ సహస్రశః  ।
ఉత్పాతరూపో జగతాం పీడాం హరతు మే శిఖీ ॥౯॥
॥ ఇతి నవగ్రహపీడాహరస్తోత్రం   సమ్పూర్ణమ్  ॥

As a cautionary note, the stotram is not

readily available in the Brahmandapurana book.

It is possible that it belongs to khilAs (appendix)

of the purana added later.

Some books in print reverse tamaH and shikhI,

but tamase is for Rahu in its 108 nAmAvalI

and shikhine is for Ketu in its 108 nAmAvalI.

